
					ఈ పుట ఆమోదించబడ్డది

దొలి నీ వొందిన భోగభాగ్యముల యందున్ జిత్తమున్ నిల్పకే

తలలో నాలుకగా మెలంగుము నెలంతీ! పిన్నలన్ బెద్దలన్.




మఱియు నో సాధ్వీమణి! నీ స్వామి కడనె బానిసీఁడుగ నుండవలసినవాడు గానఁ గుఱ్ఱవాని లోహితాస్యునెట్లు కాపాడుకొందువో? మనకు నేటితో దురంతమైన వియోగంబు సంభవించినది కదా! (లోహితాస్యునితో) నాయనా! లోహితాస్యా! నీవు కూడా నీ తల్లి ననుసరించి యుండవలసినవాడవే కాన నావెంట రాకుము.

లోహి - 	నాన్నగారూ! మీ రెందుల కేడ్చుచున్నారు? మీ రిప్పుడెక్కడకు బోయెదరు?

హరి - 	నాయనా! నే నెక్కడ బానిసీఁడుగా నుండవలెనో యక్కడికే.

(దీనవృత్తము - హిందూస్థానీ భైరవి -ఆది తాళము)



లోహి - జనకా! యిపుడెచ్చటి కేగకుమా

నను నీ వెనువెంటను గొనిపొమ్మా

జననిన్ నను నిచ్చట బ్రాహ్మణుఁడే

కొనిపోయిన మాకు సుఖంబగునే?




హరి - తండ్రీ! (యెత్తుకొని) నీకు రావలసిన కష్టములా ఇవి?



మ. 	కొడుకా! కష్టము లెన్ని వచ్చినను నీకున్నాకు నాకీడులం

దెడబాటు ల్ఘటింయింపకుండు టొక మేలే యంచు నే సంతసం

బడితింగాని యెఱుంగనిన్నుఁ దెగనమ్మంజూపి హా లోహితా!

కడ కీనాటికి గాలసర్పమునకుం గైకోలుఁ గావించుటన్.




హా! తండ్రీ! నీ కమంగళము ప్రతిహత మగుగాక!

(మరల) కడ కీనాటికి గాలకౌశికునకుం గైకోలుఁ గావించుటన్.
దేవీ! నే నెంత దారుణమైన వాక్యము బల్కితిని.

చంద్ర - 	నాథా! మనకు దుఃఖము శాంతించుగాక!



గీ. 	కాలవశమున గల్గిన కష్టచయము

లెల్ల వెంటనే నిలుచునే యేక రీతి

మిహిర మండలమును గప్పు మేఘరీతి

తూలిపోకుండునే యెల్ల కాలమటుల?




అట్లే యచిరకాలమునకు మరల శుభములు వచ్చి పునస్సమాగమ సౌఖ్యము లభించకపోదు.

"https://te.wikisource.org/w/index.php?title=పుట:Satya_harishchandriiyamu.pdf/78&oldid=235376" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 16:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

